
Orlof 2007



Rafrænar umsóknir fyrir sumarið 2007. Sífellt fleiri félagsmenn hafa nýtt sér þann kost að
sækja um orlofshúsin  á netinu. Umsóknarformið er að finna á forsíðu www.kjolur.is > 

orlofsmál. Þar eru tenglar með almennum upplýsingum og myndum af viðkomandi stað.
Umsóknarfrestur er sá sami og fyrir póstlagðar umsóknir, þ.e. til miðnættis þann 16. apríl. 

Hvalfjarðargöngin. Hægt er að kaupa staka miða frá skrifstofu KJALAR. Miðarnir eru til
sölu allt árið og kosta 560 kr. stk.

Sængurfatnaður (lín). Íbúðunum í Reykjavík og í orlofshúsunum í Munaðarnesi og á Eið-
um fylgir sængurfatnaður (lín.) Annars staðar þarf að taka slíkt með sér, sem og handklæði,
diskaþurrkur, borðklúta, plastpoka o.þ.h. sem gildir fyrir alla staðina.  Einnig minnum við á
að á þeim stöðum sem eru kolagrill þarf að taka með sér bæði kol og kveikjulög. (Sjá nánar
aðstöðutöflu hér að neðan.)

Umgengni. Orlofshúsin eru sameign okkar allra félagsmanna KJALAR og nauðsynlegt að
við sameinumst um að umgangast þau með því hugarfari. Nauðsynlegt er að þrífa dvalar-
staðinn vel við brottför og hafa að leiðarljósi að skilja við þá eins og þú sjálf/ur vilt koma að
þeim. Verði vanhöld á þrifum, samkvæmt mati umsjónarmanns á viðkomandi svæði, getur
það varðað áminningu og að leigutaka verði gert að greiða staðlað þrifagjald, 3.500 kr.
Ef um meiri háttar vanhöld á þrifum er að ræða, sem útheimta meiri útgjöld fyrir orlofssjóð,
getur gjaldið orðið hærra. 

Reykingar - eru bannaðar innandyra í öllum dvalarstöðum.

Við biðjum fólk vinsamlegast að fara varlega með eld utandyra og fleyja ekki sígrettustubb-
um á lóð við húsið.

Dýrahald. Ekki er leyfilegt að hafa gæludýr með sér í húsin, nema að Ásum. 

Símanúmer KJALAR er 525 8383

Upplýsingapunktar  

Með þessu blaði eru orlofsmöguleikar sem stjórn orlofsnefndar og
stjórn KJALAR hafa komið sér saman um að bjóða upp á þetta árið
kynntir. Leiguverði er stillt í hóf og er verðið lækkað um kr. 3.000
frá viðmiðunarverði. Sumt er auðvitað það sama og verið hefur t.d.
hús og orlofsíbúðir en þó eru þar breytingar. Við bjóðum ekki leng-
ur upp á hús við  Úlfljótsvatn en þess í stað verður húsið okkar í Að-
aldalshrauni í leigu í allt sumar. Nú getum við boðið upp á íbúð í
miðborg Kaupmannahafnar og er leigutíminn júní , júlí og ágúst. 

Helsta nýjung er samningur sem félagið hefur gert í samvinnu
við Starfsmannafélag Reykjavíkurborgar um kaup á gjafamiðum hjá
Iceland Express flugfélaginu. Gjafamiðarnir verða dregnir úr hópi

þeirra sem sækja um. Ef mikil aðsókn verður er ekki útilokað að
hafa aftur svona úthlutunarpott með haustinu.  

Jafnframt bjóðum við upp á „Orlofsdvöl að eigin vali“ sem er
greiðsla upp í orlofsdvöl sem félagsmenn velja sér, aðra en þá sem
félagið býður upp á. Þetta er líka tilraun eins og flugmiðarnir, sem
verður endurskoðuð fyrir sumarúthlutun 2008. 

Að öðru leyti vonum við að allir uni glaðir við sitt og njóti sum-
arorlofs í gleði og leik. 

Fh. orlofsnefndar KALAR 
Hannes Reynisson, formaður

1. tbl. 4. árgangur ·  Mars 2007

Ritnefnd: 
Ritstjóri Lára Ágústa Ólafsdóttir, 

Guðrún Freysteinsdóttir, 
Jón Hansen,

Ingibjörg Ásgeirsdóttir

Forsíða:
Ljósmynd: 

Aðalbjörg Sigmarsdóttir

Ábyrgðarmaður:
Arna Jakobína Björnsdóttir

Símanúmer KJALAR:
525 8383

Prentvinnsla:
Ásprent-Stíll ehf.

Ágætu félagsmenn!

Lyngás
Sumarhús KJALAR í Reykjaskógi, Efri-Reykjum, Biskupstungum,
er 95 km frá Reykjavík. Það er með þremur svefnherbergjum og
búið öllum nauðsynlegum húsbúnaði. Rúmstæði eru fyrir níu og
tvær aukadýnur, sængur og koddar eru í húsinu en hafa þarf með
sér sængurfatnað. Heitur pottur er við húsið. Starfsmannafélag Sel-
foss er með næsta bústað og er sameiginlegur barnaleikvöllur fyrir
bæði húsin á lóðamörkum. Orlofsbyggðin er bæði með einkaaðilum
og félagasamtökum. Hvorki þjónustumiðstöð eða verslun er í hverf-
inu en 14 km eru til Laugarvatns annars vegar og til Geysis hins
vegar. Hægt er að kaupa veiðileyfi í Brúará sem rennur þar rétt hjá.
Lyklar eru afhentir frá skrifstofu KJALAR.
Leigutími: Allt árið.
Vikuleiga: Frá 11. maí - 14. september kr. 17.000 

Ásar
Sumarhúsið Ásar er í Skaftártungu ca. 235 km frá Reykjavík. Húsið
er tvær hæðir ca 70 m2 hvor hæð. Uppi er stofa með hornsófa, setu-
stofa með tveimur svefnsófum, eldhús, eitt svefnherbergi og snyrt-
ing. Niðri er hjónaherbergi , tvö önnur herbergi, baðherbergi og
þvottahús. Svefnpláss er fyrir a.m.k. tíu manns og þar er eitt barna-
rúm. Tíu sængur fylgja en hafa þarf með sér sængurfatnað. Húsið
er búið öllum nauðsynlegum húsbúnaði svo sem borðstofuborði fyr-
ir 10 manns, örbylgjuofni, sjónvarpi, útvarpi, þvottavél og upp-
þvottavél. Við húsið er sólpallur með húsgögnum og heitum potti.
Kolagrill. 

Gæludýr eru leyfileg.
Vikuleiga: Leigutími önnur hver vika  frá 8. júní - 31. ágúst 
kr. 17.000.

Sólheimar 25
Sólheimar 25, í Reykjavík - Ásheimar, er þriggja herbergja íbúð 
(95 fm) í göngufæri við Grasagarðinn, Fjölskyldu- og húsdýragarð-
inn og Laugardalslaug. Íbúðin er á 10. hæð og þaðan er stórkostlegt
útsýni yfir borgina. Í íbúðinni eru rúm fyrir sex, barnarúm og auk
þess fjórar dýnur til að hafa á gólfi. Íbúðin er búin öllum nauðsyn-
legum húsbúnaði. Lyklar eru afhentir frá skrifstofu KJALAR.
Leigutími: Allt árið.
Vikuleiga: Frá 9. maí - 12. september kr. 17.000.

Nokkrir valkostir í orlofi 2007

Suðurland
Suðurland er eitt stærsta samfellda láglendi Íslands og er þar að finna marga af þekktustu stöðum íslenskrar náttúru. Þeir helstu er
að sjálfsögðu Gullfoss og Geysir. Einnig er eldfjallið Hekla á Suðurlandi, sem og Dyrhólaey og Skógarfoss.  Frá Suðurlandsundirlend-
inu er ekki langt í Þórsmörk og Landmannalaugar sem bjóða upp á mjög fallegt og stórbrotið landslag. Og að sjálfsögðu ber líka að
nefna einn helsta sögustað Íslands, sjálfa Þingvelli.

Fleiri sögustaði er líka að finna, t.d. biskupasetrið forna Skálholt og einnig ber að nefna að Suðurlandið er sögusvið einnar þekkt-
ustu Íslendingasögunnar, sjálfrar Njálu. Sögusetrið á Hvolsvelli býður einmitt upp á Njálusýningu. Fleiri söfn er að finna á Suðurlandi
t.d. hið fræga byggðasafn á Skógum, Draugasetrið á Stokkseyri, „Húsið“ á Eyrarbakka en þar er byggðasafn Árnesinga til húsa.  

Upplýsingamiðstöðvar ferðamála eru á Selfossi, Þingvöllum, Hveragerði, Þjórsárveri, Þorlákshöfn, Hellu, Hvolsvelli, Vík og Kirkjubæj-
arklaustri. www.south.is 

Lyngás.

Sólheimar 25.

Ásar.

Sólheimar 27
Sólheimar 27, í Reykjavík íbúðirnar eru á 9 og 11 hæð, þær eru
þriggja herbergja (75 fm) í göngufæri við Grasagarðinn, Fjölskyldu-
og húsdýragarðinn og Laugardalslaug. Í þeim eru rúm fyrir fjóra,
barnarúm , og þrjár dýnur til að hafa á gólfi.  Íbúðirnar eru búnar
öllum nauðsynlegum húsbúnaði.
Lyklar eru afhentir frá skrifstofu KJALAR. 
Leigutími: Allt árið.
Vikuleiga: Frá 9. maí - 12. september. 
Leiguverð: Kr. 15.000 

Rimatjörn 
Liggur við veg nr. 366 og er í landi Leynis í Laugardal sem tilheyrir
Bláskógarbyggð, ásamt Þingvöllum og Biskupstungum. 

Við Rimatjörn hlykkjast Brúará sem er önnur stærsta lindá
landsins og á upptök sín handan Brúarskarða á Rótarsandi. Nafn
hennar er tilkomið vegna náttúrulegs steinboga er lá yfir hana.
Veiðileyfi í Brúará fylgja. Hvorki þjónustumiðstöð eða verslun er í
hverfinu en 10 km eru til Laugarvatns.

Húsið er með þremur svefnherbergjum og búið öllum nauðsyn-
legum húsbúnaði. Rúmstæði eru fyrir níu og tvær aukadýnur, sæng-
ur og koddar eru í húsinu en hafa þarf með sér sængurfatnað eða
leigja hann á staðnum. Heitur pottur og útisturta er við húsið.
Leigutími: 1. júní til 31. ágúst 2007 
Leiguverð: Kr. 17.000 

Minni Borg
Minni Borg er í 70 km fjarlægð frá Reykjavík, við Biskupstungna-
braut. Í göngufæri frá húsunum eru nýlenduvöruverslun og bensín-
sala. 

Húsið er með þremur svefnherbergjum og búið öllum nauðsyn-
legum húsbúnaði. Í tveimur herbergjum niðri eru tvöföld rúm og er
ein koja yfir rúmi í öðru herberginu. Á rúmgóðu efra lofti eru einnig
tvö tvöföld rúm. Þá eru líka tvær aukadýnur fyrir krakka til að sofa
á gólfi. Þetta hús er sérstaklega hentug t.d. fyrir 2 fjölskyldur. Stór
verönd er við húsið með heitum potti og sturtu. Stutt er á leikvöll
fyrir börnin. 
Leigutími: Frá 16. júní til 10. ágúst 
Leiguverð: Kr. 20.000 

Úthlutunarreglur á orlofshúsum
1. Við úthlutun sumarhúsa vegur félagsaldur mestu, þ.e.a.s. hvað félagsmaður hefur verið mörg ár 

í félaginu samanlagt. 

2. Hvenær félagsmaður fékk úthlutað sumarhúsi síðast þ.e á hvaða tíma sumartímabils. 

3. Hvort félagsmaðurinn hefur fengið neitun um sumarhús.

4. Ef um nokkrar umsóknir er að ræða með jafnan rétt, þá er dregið úr umsóknum.

5. Ef aðeins ein umsókn er um viku þá fær viðkomandi hana óháð tíma í félaginu.

6. Ef mögulegt er þá er tekið tillit til sérstaka aðstæðna sem tilgreindar eru á orlofsumsókn.

Þar sem félagsaldur ræður mestu er mjög áríðandi að félagsmenn tilgreini samviskusamlega félagsaldur sinn.

Sólheimar 27.

Rimatjörn.

Minni Borg

Nýtt!

Nýtt!

Laxárlundur
Laxárlundur er sumarhús KJALAR í Aðaldal. Húsið er lítið þriggja
herbergja hús með rúmstæðum fyrir tvo fullorðna og þrjú börn, en
tvær lausar dýnur eru til staðar fyrir gesti. Hafa þarf með sér sæng-
urfatnað. Góð grasflöt er við húsið svo hægt er að tjalda. Húsið er í
sumarbústaðahverfi í Aðaldalshrauni rétt við Húsavíkurflugvöll.
Hvorki þjónustumiðstöð eða verslun er í hverfinu en stutt er til
Húsavíkur.
Lyklar eru afhentir frá skrifstofu KJALAR.
Leigutími: Vor og haust. 
Vikuleiga: Frá 8. júní - 14. september.
Leiguverð: Kr. 9.000

Tröllagil 
Tröllagil 29 íbúð 305 er á 3. hæð í fjölbýlishúsi í Giljahverfi á Akur-
eyri. Íbúðin er með tveimur herbergjum, stofu og eldhúskrók. Íbúð-
in er útbúin öllum nauðsynlegum húsbúnaði. Svefnstæði eru fyrir
sex: tvíbreitt rúm ,tvö einstaklingsrúm og tvær lausar dýnur. Sex
sængur og koddar fylgja. Hafa þarf með sér sængurfatnað. Á hverri
hæð er þvottahús til afnota. Gjald fyrir ræstingu er eftir samkomu-
lagi við umsjónarmann
Leigutími: Frá 1. júní til 17. ágúst
Leiguverð: Kr. 15.000 

Vaðlaborgir
Sumarhúsabyggðin Vaðlaborgir í Vaðlaheiði er þyrping orlofshúsa
sem er á fallegum stað í Eyjafirði, gengt Akureyri. Örstutt er yfir
fjörðinn til Akureyrar þar sem fyrir er fjölbreytt þjónusta og afþrey-
ing, svo sem verslanir, veitingastaðir, leikhús, sundlaug, söfn, Skíða-
staðir, Skautahöllin og margt fleira. Orlofshúsið er á einni  hæð. Það
skiptast í forstofu, hjónaherbergi, tvö svefnherbergi, baðherbergi,
eldhús, stofu og útigeymslu. Rúmstæði er fyrir átta og eru átta
sængur og koddar. Húsið er búið öllum nauðsynlegum húsbúnaði.
Hafa þarf með sér sængurfatnað.

Vandaður sólpallur á tveimur pöllum, alls 76 m2 ásamt heitum
potti.
Lyklar eru afhentir frá skrifstofu KJALAR. 
Leigutími: Allt árið.
Vikuleiga: 11. maí - 14. september 
Leiguverð: Kr. 17.000 

Norðurland
Norðurlandið hefur upp á margt að bjóða fyrir ferðamenn.  Bæði eru þar margir sögufrægir staðir, og fjölbreytt landslag.  Á Norð-
urlandi má t.d.finna Dettifoss, Hvítserk, Ásbyrgi og Mývatn, sem allir landsmenn ættu að heimsækja. Höfuðstaður Norðurlands, Ak-
ureyri býður upp á margskonar afþreyingu. Á Norðurlandi eru mörg söfn að finna t.d. Nonnasafn, Sigurhæðir, Vesturfarasetrið á
Hofsósi, Byggðasafnið í Skagafirði, Síldarminjasafnið á Siglufirði og Hvalamiðstöðina í Húsavík. 

Mikil saga leynist á Norðulandi og má þar nefna hið forna biskupasetur á Hólum í Hjaltadal, kirkjustaðinn Grund í Eyjafirði og sögu-
svið eins frægasta sakamáls Íslands, þ.e. þegar Natan Ketilsson var myrtur á 19. öld.  Norðlendingar eru duglegir að halda hátíðir á
sumrin og einskorðast þær ekki eingöngu við verslunarmannahelgina.  Dalvíkingar halda Fiskidaginn hátíðlegan, á Siglufirði er ár-
lega haldin Þjóðlagahátíð og Fullveldishátíð er líka reglulega haldin í Hrísey.
Það er því ljóst að engum ætti að leiðast á ferð um Norðurland.

Upplýsingamiðstöðvar ferðamála eru í Staðarskála,  Blönduósi, Varmahlíð, Akureyri, Siglufirði, Húsavík, Reykjahlíð og Ásbyrgi.
www.nordurland.is 

Laxárlundur.

Tröllagil 29.

Vaðlaborgir

Eiðar 
Á orlofshúsasvæði BSRB að Eiðum eru 17 hús og hefur KJÖLUR
eitt þeirra til umráða. Húsið er með þremur svefnherbergjum og
rúmstæði eru fyrir sex manns. Það er í einstaklega skemmtilegu
kjarri vöxnu landi við Eiðavatn. Hægt er að róa út vatnið en árabát-
ur og björgunarvesti fylgja húsinu. 
Afgreiðsla lykla og rúmfata fer fram á Edduhótelinu á Eiðum
Leigutími: Vor, sumar og haust.
Vikuleiga: 11. maí - 25. maí og 17. ágúst - 7. september kr. 10.500

frá 25. maí - 17. ágúst kr. 14.000

Einarsstaðir
Í húsunum er allur búnaður miðaður við átta manns. Örbylgjuofn,
sjónvarp og útvarp er í öllum húsunum. Í húsinu eru þrjú svefnher-
bergi, stofu, eldhús og baðherbergi með sturtu. Í tveim herbergjun-
um er tvíbreitt rúm og koja þar yfir, en kojur eru í minna herberg-
inu. Kolagrill og garðhúsgögn eru við öll húsin. Hjá umsjónarmanni
er hægt að fá leigt lín og handklæði, einnig er rægt að fá lánað
barnarúm, barnastól og auka dýnur. Bústaðirnir standa í Eyjólfs-
staðaskógi, göngustígar eru um skóginn. Egilsstaðir eru í 11 kíló-
metra fjarlægð frá bústöðunum, þar er rekin upplýsingamiðstöð
ferðamála og hægt að nálgast þar allar upplýsingar um viðburði og
afþreyingarmöguleika.
Leigutími: Sumar -  önnur hver vika
Vikuleiga: 18. maí - 25. maí og 24. ágúst - 31. ágúst kr. 10.500 

frá 1. júní - 17. ágúst kr. 14.000 

Austurland
Austurland er að mörgu leyti paradís fyrir áhugafólk um útivist.  Auðveldara er núna en áður að skoða austfirska hálendið, eftir að
nýjir og rennilegir vegir voru lagðir í tengslum við virkjunarframkvæmdirnar við Kárahnjúka.  Þeir sem áhuga hafa á að skoða þær
framkvæmdir ættu endilega að koma við í upplýsingamiðstöðinni í Végarði í Fljótsdal áður en haldið er á fjöllin.

En það er fleira að sjá á Austurlandi en virkjunarframkvæmdir og mikil jökulfljót.  Falleg fjöll freista fjallgöngufólks og Hengifoss og
Hallormsstaðarskógur láta enga ósnortna.  Þéttbýlisstaðirnir hafa allir sinn sjarma en líklega hefur Seyðisfjörður hvað mesta sérstöðu
því miklar endurbætur á eldri húsum staðarins gefur honum yfirbragð aldamótanna 1900.  Á Seyðisfirði er einnig einstakt tækni-
minjasafn í Gömlu símstöðinni og í Vélsmiðju Jóhanns Hanssonar eru gömul vinnubrögð rifjuð upp fyrir gesti.  Stríðsminjasafnið á
Reyðarfirði hefur líka mikla sérstöðu miðað við önnur söfn á landinu og hið sama er að segja um fornleifarnar á Skriðuklaustri en
þar getur ferðafólk fylgst með uppgreftrinum.  Á Stöðvarfirði er Steinasafn Petru vinsæll viðkomustaður.  Þeir sem hrifnari eru að
verklegum framkvæmdum geta prófað Fáskrúðsfjarðargöngin, sem opnuð voru á síðasta ári.

Upplýsingarmiðstöðvar ferðamála fyrir Austur- og Suðausturland eru á Egilsstöðum, Seyðisfirði, Höfn og Skaftafelli.
www.east.is 

Eiðar.

Einarsstaðir.

Kaupmannahöfn 
Købmagergade 13, 3 1114 Copenhagen K

Íbúð á besta stað í Kaupmannahöfn. Íbúðin er 113 m2 þriggja
herbergja, stofa og borðstofa. Sængur og koddar eru fyrir sex. 
Uppþvottavél, þvottavél og þurrkari. Það eru 5 rúmstæði í húsinu
og 3 auka dýnur. Venjulegur heimilsbúnaður er fyrir sex. 

Rúmfatnaður, handklæði og diskaþurrkur fylgja. Nokkrar heima-
síður sem hægt er aðskoða til að átta sig á staðsetningu og því sem
hægt er að skoða og gera í gömlu höfuðborginni.  
www.krak.dk. www.visitcopenhagen.dk www.aok.dk

www.mik.dk 

Lyklar afhentir hjá leigusala í Kaupmannahöfn. 
Leigutími: Frá 6. júní til 29. ágúst 
Leiguverð: Kr. 25.000 

Købmagergade 13.

Nýtt!

Munaðarnes
Í orlofshúsabyggð BSRB í Munaðarnesi og Stóru
Skógum eru 95 hús og hefur KJÖLUR þrjú og hálft
hús til umráða (hús nr. 21 36, 37 og 63). Heitur
pottur er við öll húsin. Byggðin dreifist mjög
skemmtilega um svæðið. Þar er mjög góð þjónustu-
miðstöð og verslun, vín og veitingasala er til staðar.
Skemmtilegt gönguleiðakort af merktum gönguleið-
um er hægt að fá af svæðinu. Stutt er yfir í Varma-
land í sund. Golfvöllur og hestaleigu að Hamri.
Glannagolfvöllur er 9 holu völlur og eru sérstök af-
sláttarkjör fyrir BSRB félaga á honum. 
Afgreiðsla lykla, sængurfatnaðar og hreinlætisvöru
er í þjónustumiðstöðinni. 
Leigutími: allt árið.
Vikuleiga: 11. maí - 25. maí, 
7. ágúst - 7. september kr. 13.000 
Frá 25. maí - 17. ágúst kr. 17.000

Vesturland
Á Vesturlandi er ýmislegt að sjá.  Allir ættu að heimsækja Snæfellsnesið og sjá hinn fræga Snæfellsjökul sem er eitt helsta tákn vest-
urlands.  Einnig er tilvalið að skoða Deildartunguhver í Reykholtsdal sem er vatnsmesti hver landsins.  Svo er nú líka tilvalið að heim-
sækja Reykholt sem var heimili Snorra Sturlusonar en þar er til húsa Snorrastofa, fræða- og menningasetur helgað Snorra Sturlusyni.
Frá Stykkishólmi er hægt að sigla um Breiðafjörðinn og skoða allar eyjarnar þar, og gaman er að stíga á land á Flatey. Áhugaverð
söfn á svæðinu eru Byggðasafnið í Görðum á Akranesi, Búvélasafnið á Hvanneyri og Norska húsið í Stykkishólmi.  Hátíðahald er tals-
vert á sumrin á Vesturlandi, t.d. Færeyskir dagar í Ólafsvík, Danskir dagar í Stykkishólmi og Fjölskylduhátíð í Grundarfirði.

Upplýsingamiðstöðvar ferðamála eru á Akranesi, Borgarnesi, Stykkishólmi, Ólafsvík, Hellissandi og Búðardal.
www.west.is 

Munaðarnes 21.

Munaðarnes.

Nr. 21

Nr. 36 og 37



Súðavík
Félagið hefur tekið á leigu rúmgott 4ja herbergja einbýlishús sem
stendur við Túngötu 10 á Súðavík. Fjögur svefnherbergi og eru tvö
rúmstæði í hverju þeirra. Að auki er svefnsófi í stofu. Garðhúsgögn
fylgja húsinu. Íbúðin er útbúin öllum húsbúnaði en hafa þarf með
sér sængurfatnað. Á Súðavík er að finna alla þjónustu s.s. heilsu-
gæslu, banka, matvörubúð og veitingahús með vínveitingaleyfi. (sjá
www.sudavik.is) 
Lyklar eru afhentir fyrir vestan hjá Sumarbyggð hf. á Súðavík. Hafa
þarf með sér sængurfatnað. 
Leigutími: Sumar 
Vikuleiga: 22. júní - 3. ágúst
Leiguverð: Kr. 15.000

Orlofshús og íbúðir

Ásar   . . . . . . . . . . . . . . . . . . . . . . . . . . . . . . . . . . . . 140 10+2d 10 nei

Eiðar 8  . . . . . . . . . . . . . . . . . . . . . . . . . . . . . . . . . . . 50 6 8 já

Einarsstaðir 19  . . . . . . . . . . . . . . . . . . . . . . . . . . . . . 50 8 8 nei*

Købmagergade 13,3  . . . . . . . . . . . . . . . . . . . . . . . . . 113 5+3d 6 já 

Minni-Borg  . . . . . . . . . . . . . . . . . . . . . . . . . . . . . . . . 80 9 9 nei*

Munaðarnes 21  . . . . . . . . . . . . . . . . . . . . . . . . . . . . 47 6+2d 8 já 

Munaðarnes 36, 37 . . . . . . . . . . . . . . . . . . . . . . . . . . 50 6+2d 8 já 

Laxárlundur Aðaldal . . . . . . . . . . . . . . . . . . . . . . . . . . 35 2+2d 6 nei 

Lyngás Biskupstungum  . . . . . . . . . . . . . . . . . . . . . . . 55 9+3d 12 nei

Rimatjörn - Laugardal . . . . . . . . . . . . . . . . . . . . . . . . . 87 9 9 nei*

Sólheimar 25, 10. hæð Reykjavík  . . . . . . . . . . . . . . . . 102 6+2d  10 já 

Sólheimar 27, 9. hæð Reykjavík  . . . . . . . . . . . . . . . . . 79 4+3d  8 já 

Sólheimar 27, 11. hæð Reykjavík  . . . . . . . . . . . . . . . . 79 4+3d  8 já 

Súðavík, Túngata 10  . . . . . . . . . . . . . . . . . . . . . . . . . 115 8 10 nei 

Vaðlaborgir  . . . . . . . . . . . . . . . . . . . . . . . . . . . . . . . . 80 8+3d 8 nei

Tröllagil 29, Akureyri  . . . . . . . . . . . . . . . . . . . . . . . . . 74 6 6 nei*

Sjá umfjöllun um hótel og gistimiða á www.kjolur.is

Túngata 10 Súðavík.

Vestfirðir
Á Vestfjörðum er mjög stórbrotið landslag og er tilvalið fyrir fólk sem hefur áhuga á útivist, t.d. gönguferðum og kajaksiglingum að
fara þangað.  Margt er fyrir fólk að gera og má þar t.d. nefna gönguferð á Hornstrandir svo að einn möguleiki sé nefndur.

Mannlífið á Vestfjörðum er ekki síður auðugt og gaman er að heimsækja vestfirsku þorpin og að sjálfsögðu Ísafjörð.  Gaman er líka
að heimsækja 'suðurfirðina'.  Ýmis söfn eru á Vestfjörðum og má þar nefna Sjóminjasafn Vestfjarða í Neðstakaupstað á Ísafirði, 
alþjóðlegt brúðusafn á Flateyri, tónlistarsafnið Melódíur minninganna á Bíldudal og Galdrasafnið á Hólmavík.  Möguleikarnir  eru
óteljandi fyrir fólk sem vill skoða Vestfirðina sem eru ekki í alfaraleið.  

Upplýsingamiðstöðvar ferðamála eru á Reykhólum, Ísafirði, Tálknafirði, Þingeyri og Hólmavík.
www.vestfirdir.is 

Allur venjulegur húsbúnaður fylgir öllum húsum.  •  Gestir þurfa að þrífa og ganga frá húsunum að dvöl lokinni.  
• Í hverju húsi eru leiðbeiningar um frágang og þrif.

Það helsta um 
orlofsdvalarstaðina



Félagsmönnum bjóðast nú flugávísanir
(gjafabréf) sem þeir geta notað sem
greiðslu hluta flugfargjalda hjá Iceland Ex-
press.  Gjafabréfin kosta kr. 11.000.- sem er
45% afsláttur af viðmiðunarfargjaldi félags-
ins, sem er kr. 20.000.- Með gjafabréfið í
höndunum getur félagsmaður lækkað flug-
fargjald þar sem gjafabréfið gildir sem
20.000.- króna innborgun. Hægt verður að
nota gjafabréfin í allar ferðir Iceland Ex-
press og gildir þá einu hvort um venjulegt
flug eða sérstök tilboð er að ræða.  Nánari
upplýsingar eru á www.icelandexpress.is.

Félagsmenn sem áhuga hafa á að nýta
sér þetta afsláttartilboð þurfa að:

• Senda umsókn með tölvupósti á kjol-
ur@kjolur.is en þar þarf að koma fram
fullt nafn og kennitala félagsmanns og
hvort hann óskar eftir einni eða
tveimur flugávísunum (hámarkið er
tvær).

• Ef umsækjandi getur ekki sent tölvu-
póst er hægt að hringja og láta skrá
sig í síma 525-8383 eða fax: 525-8393
milli kl. 10:00 og 16:00 alla virka daga.

Í boði verða 100 flugávísanir og getur
hver fengið tvær eins og áður kemur fram.
Ef umsóknir verða fleiri en þær flugávísan-
ir sem í boði eru verður dregið úr umsókn-
unum. Umsóknarfrestur er til og með 24.

mars nk. Þann 27. mars verður sendur
tölvupóstur á þá sem dregnir voru út og
þar með munu fylgja upplýsingar varðandi
greiðslutilhögun. Greiðsla þarf að eiga sér
stað innan 4 daga, þ.e. í síðasta lagi þann 2.
apríl. Þeir sem sækja um símleiðis og fá út-
hlutað munu fá sent bréf þar um. 

Gildistími flugávísananna er 2 ár. 
Verði framhald á þessari þjónustu er

hugsanlegt að sérstakt úthlutunarkerfi
verði tekið upp síðar og áskilur Orlofssjóð-
ur KJALAR sér rétt til að færa alla þá sem
fengið hafa úthlutað fram að því inn í það
kerfi.

Flugávísanir með Iceland Express Nýtt!

+d eða +3d = þar eru einnig til staðar ákveðinn fjöldi af gólfdínum. Í Munaðarnesi þarf að fá þær upplýsingar hjá umsjónarmanni.
* Hægt er að leigja sængurfatnað, kr. 750,- og auka kodda, kr. 750,-, aukadýnu, kr. 750,-

Umsóknir 
þurfa að berast fyrir 

24. mars 2007.
kjolur@kjolur.is

Hótel Loftleiðir, Flughótel Keflavík
Gistimiðar á Hótel Loftleiðir og Flughótel Keflavík eru seldir á skrif-
stofu KJALAR og gilda til 30. apríl 2007. Síðan frá 1. október 2007
til 30. apríl 2008. 

Gistimiðinn gildir fyrir tvo með morgunmat af hlaðborði. 
Verð kr. 6.500.

Hótel EDDA
Orlofssjóður mun bjóða upp á hótelmiða á Edduhótelum í sumar.
Hótelmiðarnir gilda fyrir tveggja manna herbergi með handlaug í
eina nótt.

Ekki er innifalinn morgunverður.
Ekki er greitt fyrir börn ef gestir hafa svefnpoka eða rúmföt.

Hótelin útvega dýnu. 

Hótelmiðarnir gilda á öllum Edduhótelunum 14, sem eru víðs
vegar um landið.Gestir sjá sjálfir um að bóka gistingu. Á Edduhót-
elunum er boðið upp á fjölbreyttar veitingar. Börn 0 - 5 ára fá frían
mat og börn 6 - 12 ára greiða hálf gjald morgunverður er kr. 850 á
mann.

Hver hótelmiði kostar kr. 4.000.- Viðbótarkostnaður vegna 
hótelgistingar með baði er 4.100.Aukagjaldið er kr. 5.600 á Hótel
Eddu Plus á (Akureyri, Stórutjörnum, Laugum í Sælingsdal,
Hellisandi og Vík).Hægt er að greiða með tveimur hótelmiðum á
Hótel Edda PLUS þar eru herbergi með baði, sjónvarpi og síma.    

Allar frekari upplýsingar veittar í síma 444 4000 og 
edda@hoteledda.is

Upplýsingar um hótelin má einnig fá á heimasíðu 
www.hoteledda.is

Staðsetning hótelanna er mjög hentug til útivistar. Allir ættu að
finna eitthvað við sitt hæfi svo sem hesta-, báta- og jöklaferðir, veið-
ar og mislangar gönguferðir í fallegri náttúru. Sundlaugar eru víða
við hótelin. 

Hótel Edda ML Laugarvatni (Herbergi m/baði og herbergi 
m/handlaug) 

Hótel Edda ÍKÍ Laugarvatni (Öll herbergi m/baði) 
Hótel Edda Skógum (Öll herbergi m/handlaug) 
Hótel Edda Vík, PLUS (Öll herbergi m/baði) 
Hótel Edda Nesjaskóla (Öll herbergi m/ handlaug) 
Hótel Edda Neskaupstað (Öll herbergi m/baði) 
Hótel Edda Egilsstöðum (Öll herbergi m/baði)
Hótel Edda Eiðum (Öll herbergi m/handlaug) 
Hótel Edda Stórutjörnum (Herbergi m/baði og herbergi 

m/handlaug 
Hótel Edda Akureyri, PLUS (Nýja vistin er Edda PLUS, 

einnig m. herbergi m/handlaug) 
Hótel Edda Laugarbakka (Öll herbergi m/handlaug 
Hótel Edda Laugum í Sælingsdal, PLUS (Herbergi m/baði og eru Edda 

PLUS, einnig með herbergi
m/handlaug) 

Hótel Edda Ísafirði (Herbergi m/ baði og herbergi 
m/ handlaug) 

Hótel Edda Hellissandi, PLUS (Öll herbergi m/baði)

FOSS-hótel 
Á skrifstofu KJALAR eru til sölu gistimiðar sem gilda til 31. des.
2007. Verð fyrir hvern miða er kr. 4.500 sem gildir fyrir gistingu í
tveggja manna herbergi ásamt morgunverði. Félagsmenn þurfa síð-
an að greiða eftirfarandi aukagjald í gestamóttöku á viðkomandi
hóteli:

- kr. 1.500 í júlí og ágúst á Fosshótel Áningu og Nesbúð
- kr. 3.500 í júlí og ágúst 2007 fyrir herbergi á Fosshótel Lind,

Suðurgötu og Baron Reykjavík, Fosshótel Laugum, Húsavík, Hall-
ormsstað, Valaskjálf Egilsstöðum, Reyðarfirði, Vatnajökli, Höfn,
Mosfelli, Hellu og Fosshótel Reykholt/ Borgarfirði

- kr 1.500 í jan.-jún. 2007  og sept.-des. 2007 fyrir herbergi á
Fosshótel Lind og Baron Reykjavík.

-  kr 2.900 fyrir auka rúm.

Hótel Edda Laugarvatni. Hótel Edda Skógum.

Hótel Edda Stórutjörnum. Hótel Edda Akureyri

Aðrir valkostir í orlofi 2007

Orlofsréttur þinn
Gildandi reglur samkv. lögum og kjarasamningi KJALAR

Allir launþegar eiga rétt á orlofi sam-
kvæmt lögum um orlof. Hafi launþegi
skipt um vinnu eða hafið nýtt starf á or-
lofsárinu rýrir það ekki rétt hans til orlofs.
Hins vegar gæti starfsmaður átt rétt á
launum hjá fyrri atvinnurekanda hafi
hann ekki fengið þau greidd er hann lét
af starfi. 

Meginreglur um töku orlofs
Orlofsárið er frá 1. maí til 30. apríl.

Orlofstími er frá 1. maí til 15. september
eða 15. maí til 30. sept. í kjarasamningu við
Launanefnd og aðra.  

Yfirmaður ákveður í samráði við starfs-
menn hvenær orlof skal veitt. Honum er skylt
að verða við óskum starfsmanns, verði því við
komið. Orlof sem tekið er eftir á utan orlofs-
tíma skal lengja um 25%. Sama gildir um or-
lof sem tekið er fyrir upphaf orlofstímans 1.
maí, sé það gert að beiðni atvinnurekenda.
Vinnuveitandi getur ekki látið orlof falla inn í
uppsagnarfrestinn nema um það sé fullt sam-
komulag við starfsmann.

Orlof talið í klukkustundum
Fullt orlof fyrir fullt starf allt orlofsárið er 192
klukkustundir.

Starfsmaður sem náð hefur 30 ára lífaldri
lengist um 24 klukkustundir og er 216 
stundir.

Starfsmaður sem náð hefur 38 ára aldri
lengist um aðrar 24 klukkustundir og er 240
stundir.

Orlofið lengist ef tilskildum aldri er náð
fyrir lok almanaksárs sumarorlofstímabils.

Hins vegar breytist prósentan eða upphæð
orlofsfjár ekki fyrr enn um næstu mánaðar-
mót eftir að tilteknum aldri er náð.

Talning orlofsdaga
Starfsmaður sem unnið hefur hluta úr fullu
starfi eða hluta úr ári skal fá orlof 16, 18 (við
30 ára aldur) eða 20 (við 38 ára aldur) vinnu-
skyldustundir fyrir fullt mánaðarstarf og hlut-
fallslega skemmra leyfi fyrir hluta úr mánuði.

Við talningu orlofsdaga dagvinnumanns
skal aðeins telja virka daga vikunnar.

Orlof ávinnst ekki í launalausu leyfi.
Orlof starfsmanns í hlutastarfi skal reikna

til launa sem hlutfall af fullu orlofi.
Orlofsdögum fækkar ekki.
Launþegi á rétt á að minnsta kosti 160

klukkustunda orlofi eða 20 daga orlofi á sum-
arorlofstímanum, og allt að fullu orlofi verði
því viðkomið. Samkvæmt kjarasamningi fé-
lagsins við Launanefnd sveitarfélaganna á
starfsmaður rétt á a.m.k. 192 klukkustundum
á sumarorlofstímanum. 

Frestun orlofs
Starfsmaður sem beðinn er um að starfa í

sumarleyfi sínu á að fá það greitt með yfir-
vinnukaupi, enda frestast ekki sá hluti orlofs-
ins sem unninn er.

Orlof vaktavinnumanns/
vetrarleyfi
• Orlof vaktavinnumanns er talið á sama máta
og dagvinnumannsins. Starfsmaður sem
vinnur á reglubundnum vöktum alla daga árs-
ins getur valið að fá frí á óskertum föstum
launum í 88 vinnuskyldustundir á ári miðað
við fullt starf, og skal þá launa vinnu sem fell-
ur á sérstaka frídaga og stórhátíðardaga með
álagi. 

Falli sérstakur frídagur, samanber grein
2.1.4.2 í kjarasamningi, á virkan dag sem ekki
er merktur vinnudagur í orlofi vaktavinnu-
manns sem fær „bætta daga“ greidda, skal
starfsmaðurinn fá daginn bættan með 8
klukkustundum í yfirvinnu, eða sem hlutfall
sé hann í hlutastarfi. Að öðrum kosti á hann
rétt á öðrum frídegi í stað greiðslu. 

Hjá starfsmönnum sem fá 88 vinnuskyldu-
stunda aukafrí á ári (helgidagafrí) vegna
vinnuskyldu á sérstökum frídögum, hvort
sem slíkt frí er tekið í beinu framhaldi af or-
lofi eða á vetrartíma, lengist hvorki orlofið né
aukafríið þótt sérstakur frídagur sé innan
leyfistímans.

Ef uppgjör helgidaga væri hins vegar skv.
gr. 2.6.8 (yfirvinnugreiðsla), lengdist orlof
um 8 klst. ef sérstakur frídagur er á leyfistím-
anum. 

Ef ekki er vinnuskylda á sérstökum frí-
degi sem ber upp á mánudag til föstudags hjá
starfsmanni sem fær helgidagauppgjör skv.
gr. 2.6.8, skal bæta þann dag með 8 klst. í 
yfirvinnu miðað við fullt starf. Með samkomu-
lagi má í stað greiðslu lengja orlofið sem
þessu nemur.

Orlofslaun og orlofsfé
Orlofslaun skal reikna af allri yfirvinnu og
álagsgreiðslum og koma til útborgunar ásamt
vöxtum eftir 1. maí og/eða 1. júní ár hvert, hjá
þeim banka sem tekið hefur að sér vörslu og
ávöxtun á orlofsfé starfsmanns.

Orlofsfé er 10.17%. Fyrir þá sem eru 30-
38 ára er orlofsféð 11.59% við 38 ára aldur fer
það í 13.04%.

Uppgjör orlofs við starfslok
Láti starfsmaður af störfum skal áunnið orlof
gert upp og lagt inn á bankareikning. Á með-
an starfsmaður er í fæðingarorlofi reiknast sá
tími sem starfstími og hann ávinnur sér rétt
til orlofs. 

Veikindi í orlofi
Orlof og veikindi fara ekki saman. Veikist
starfsmaður í orlofi telst sá tími ekki til orlofs,
enda sanni starfsmaður með vottorði læknis
að hann hafi ekki getað notið orlofsins vegna
veikindanna. Starfsmaður skal tilkynna veik-
indi sín til vinnustaðarins eins fljótt og við
verður komið, til að forðast eftirmála.

Getur starfsmaður þá krafist orlofs á öðr-
um tíma en á orlofstímabilinu (1. maí til 15.
sept. ríki, 15. maí til 30., sept. sveitarfél. og
aðrir) en þó ekki síðar en svo að orlofi hans
sé lokið fyrir 31. maí næstan á eftir. 

Lokun deilda/vinnustaða 
á orlofstíma
Samkvæmt orlofslögum er heimilt að loka
einstökum deildum og/eða stofnunum og
veita öllum starfsmönnum vinnustaðarins or-
lof samtímis. Við slíkar aðstæður getur starfs-
maður sem ekki hefur áunnið sér fullt orlof,
krafist launa þá daga sem hann vantar upp á
að hafa áunnið sér fullt orlof.

Orlofsuppbætur
Orlofsuppbót kemur til útborgunar 1. júní ár
hvert. Umsamið orlofsfé á þessu ári eru
23.000 krónur til þeirra starfsmanna sem
voru í starfi 1. apríl næst á undan, fyrir fullt
starfs næstliðið orlofsár. Fyrir þá sem voru
aðeins í hluta starfi eða hluta úr ári skal greitt
hlutfall af umsaminni greiðslu. Hafi starfs-
maður látið af störfum og hafið töku eftir-
launa á orlofsárinu skal hann fá greidda or-
lofsuppbót í hlutfalli við þann tíma sem hann
starfaði og starfshlutfall sitt. Sama gildir um
starfsmann sem látið hefur af störfum af 
öðrum ástæðum, enda hafi hann unnið að
minnsta kosti þriggja mánuði /13 vikna sam-
fellt starf á orlofsárinu. Sama gildir ef starfs-
maður var frá störfum vegna veikinda eftir að
greiðsluskyldu stofnunar lýkur, eða vegna
fæðingarorlofs allt að sex mánuðum.

Tryggingar í orlofi
Starfsmaður á kjörum opinberra starfsmanna
er tryggður allan sólarhringinn vegna varan-
legrar örorku eða dauða sem hlýst af völdum
slyss, í samræmi við ákvæði 7. kafla í kjara-
samningum.

Frestun og fyrning orlofs
Samkvæmt ákvæðum kjarasamninga opin-
berra starfsmanna er heimilt með samþykki
yfirmanns að fresta töku orlofs til næsta or-
lofstökuárs. Ljúka þarf töku orlofs fyrra or-
lofsársins fyrir lok síðara orlofstökuársins,
annars telst það fyrnt.



Nokkur heilræði tekin saman af Ferðamálaráði Íslands, til
þeirra sem vilja vera tillitsamir við umhverfið.  Því betur sem
við göngum um landið og virðum menningu og minjar, því
meiri líkur eru á að aðrir geti notið þess sama með okkur.

Umgengni við náttúruna
• Ferðamenn eru gestir á þeim stöðum sem þeir heimsækja og

bera því ábyrgð gagnvart þeim sem bjóða þeim heim.
• Farið varlega úti í nattúrunni, skoðið, en ónáðið ekki dýr og

plöntur.
• Ferðast skal í litlum hópum, þá er minna álag á náttúruna en ella.
• Ekki skilja eftir rusl.  Sýnið gott fordæmi og takið upp rusl eftir

ykkur og aðra.
• Reynið  að fylgja merktum göngustígum og forðist að troða nið-

ur gróður  eða náttúruminjar.
• Tjaldið aðeins á merktum tjaldstæðum.
• Notið salerni.  Ef þau eru ekki til staðar skal ekki ganga örna

sinna nær tjöldum eða lækjum en 100 metra.
• Takið ljósmyndir af svæðum en ekki minjagripi, s.s. steina eða

plöntur, og ekki hlaða vörður á víðavangi. 
• Þegar farið er um viðkvæm svæði skal velja annan tíma en aðal-

umferðatímann til að dreifa álaginu á umhverfi og gróður.
• Kveikið aðeins eld á þar til gerðum eldstæðum en annars ekki.

Slökkvið eldinn með miklu vatni og fullvissið ykkur um að engin
glóð sé í eldstæðinu.

• Þegar landsvæði er yfirgefið skal leitast við að láta það líta út eins
og enginn hafi verið þar.

10 heilræði fyrir fjallafara
• Farið ekki í langar gönguferðir án þjálfunar.
• Látið vita hvert ferðinni er heitið og áætlaða heimkomu.
• Fylgist með veðurspám og veðurfréttum.
• Fáið góð ráð hjá vönum fjallaförum.
• Verið viðbúin öllum veðrum, einnig í styttri ferðum.
• Hafið ávallt meðferðis kort og áttavita.
• Farið helst ekki ein á fjöll.
• Snúið heim á réttum tíma.
• Verið forsjál; leitið skjóls í tíma.
• Takið ávallt með ykkur nauðsynlegan neyðarbúnað.

Heilræði góða ferðamannsins

Orlofsdvöl
að eigin vali

Ákveðið hefur verið að gera tilraun

með að gefa félagsmönnum kost á að

sækja um styrk sem er kallaður „Or-

lofsdvöl að eigin vali“ Fjármagnið sem

notað verður til skiptanna er kr.

500.000 og verður hver styrkur að

upphæð kr. 15.000. Styrkjum er út-

hlutað með sama hætti og að um viku-

dvöl í sumarhúsi sé að ræða. 

Styrkur er greiddur út að dvöl lok-

inni. Framvísa þarf löglega númeruð-

um vsk reikningi sem er á handhafa

styrksins um greiðslu fyrir dvöl á t.d.

hótelum, í tjaldvagni, í fellihýsi, orlofs-

ferð erlendis (sólarferð eða annað)

Aldrei er greitt hærra en 50% af út-

lögðum dvalarkostnaði. 

Sjá umsóknareyðublað. 

Nýtt!

Kaffi Paradís - Muna›arnesi - Sími 525-8441
www.lystisemdir.is   •  asta@lystisemdir.is

Í júní...
opnum vi› aftur Kaffi Paradís, nau›synjavöruverslun og bar.

Bjó›um uppá fjölbreyttan matse›il og ‡msar uppákomur. 
Brú›ubíllinn kemur í heimsókn, lifandi tónlist á laugardagskvöld-

um, tilbo› í mat og drykk og margt fl.

Í verslun okkar ver›ur bo›i› uppá helstu nau›synjavörur, heima-
böku› brau› og ‡mislegt girnilegt gó›gæti.

Minnum á glæsilega a›stö›u fyrir fundi og veisluhöld af öllu tagi.

Nánari uppl‡singar má finna á heimsí›u Kaffi Paradísar:
www.lystisemdir.is

Uppl‡singar um opnunartíma í sumar, helstu vi›bur›i ofl.
má finna á fylgibréfi samnings og í andyri 

fljónustumi›stö›varinnar.

Séð niður Esjuhlíðar.


